
INTANGIRIRO
Mu mwaka w’1675 i Bedford, mu Bwongereza, umuvugabutumwa wabihuguriwe kandi w’ umwanditsi Yohana Bunyani (John Bunyan) yafunzwe kubera kuvuga ubutumwa mu ruhame atabyigiye noneho aza gufungwa amezi atandatu.  Mbere yahoo yari yaramaze imyaka cumi n’ ibiri mu buroko, icyo gihe yakimaze yandika ibitabo byinshi n’ utunyamakuru .Nuko rero aho kubona iri fungwa rya nyuma nk’amahano yabibonye nk’amahirwe abonye. 

 Bivugwa ko yaba yaravuze ati, “Nabuze igihe kirerkire nkora ubu bwanditsi bwanjye. Birashoboka ko aha Atari uburoko ahubwo ni ibiro nandikiyemo ubutumwa bwa Kristo ngo bukwire isi.”

Byaba aribyo cyangwa ataribyo aya ni amagambo nyayo ya Bunyani, umurimo yakoze muri iki gihe gito cyo gufungwa kwe ntigishidikanywaho. Ni muri aya mezi yaba yaranditse Igitabo cy’ Umugenzi, imvugo ishushanya y’ubuzima bw’umukristo ari nacya gitabo cyanditswe mu rurimi rw’ icyongereza cyamamaye.
None, tugomba kwemera umuntu washoboye gukora umurimo munini wa Kristo ari mu buroko. Ariko kandi n’ubwo umurimo wakozwe na Yohana Bunyani washimwe cyane, umurimo w’ intumwa Pawulo urahebuje kuko yakoze byinshi kubwa Kristo igihe yari mu Buroko. Mu gihe cy’imyaka ine y’igifungo ari I Kayizariya n’i Roma, yanditse inzandiko z’ingirakamaro zirenze Igitabo cy’ Umugenzi cyanditswe na Yohana Bunyani.
              Muri iri somo rya mbere muri iri tsinda  ry’ amasomo yacu Inzandiko  Pawulo yandikiye mu Buroko.  Mu iri tsinda twiga inzandiko za  Pawulo zizwi “nk’ inzandiko zo mu buroko”.  Izi nzandiko zandikiwe amatorero atandukanye n’ abantu Pawulo yandikiye igihe yari mu buroko kubwo umurimo wa Kristo. Twahaye umutwe iri somo ugira uti “Ugufungwa kwa Pawulo”. Muri iri somo tuzareba icyatumye Pawulo yandikira inzandiko Abakolosayi, Filemoni, Abefeso n’ Abafilipi.

Impaka zacu ku ifungwa rya Pawulo zirasubiza ingingo eshatu z’ ingenzi: icya mbere, tuzareba ku byabanjirije ifumnwa rya Pawulo bwa mbere afungirwa I Kayisariya nyuma akaza i Roma. Ubwa kabiri, tuzareba uko umurimo wakomeje nyuma y’ ifungwa rye,  tureba uburyo yakomeje gukora nk’ intumwa ya Kristo nubwo yari afunzwe. Noneho ubwa gatatu, tuzasuzuma ubwuzuzanye bwa gitewolojiya bw’ inzandiko zandikiwe mu buroko, zibanda cyane ku nsanganyatsiko zibanze izi nzandiko zihuriraho. Reka dutangirire ku  makuru abanziriza ifungwa rya Pawulo.
Amakuru abanza

Ikintu kimwe dukwiye kuvuga ni uko abahanga hari ukuntu bagabanije ahantu Pawulo yari afungiwe igihe yandikaga inzandiko ze yandikra Abakolosayi, Filemoni, Abefeso n’abafilipi. Bamwe bizera ko yanditse ari i Kayisariya mu gihe abandi bizera ko yazandikiye i Roma. Muri iri somo tuzagaragaza ko bishoka ko Pawulo yaba yaranditse ari i Roma, nubwo aya makuru yagirwaho impaka muri iri sesengura ryacu. Nyamara ariko kubera ko abahanga bubashywe batemeranya n’ibi bintu, tuzasesengura ibihe yaba yarandikiye muri yiy mijyi yombi.

            Ubucukumbuzi bwacu ku makuru abanza y’ ifungwa rya Pawulo, rizatangirana n’ ubushakashatsi rw’ ibintu byabanjirije ifungwa rye. Ikizakurikiraho, tuzacukumbura ibintu byari inyuma y’ ifungirwa rye muri Yerusalemu, noneho turebe ifungwa rye ry’ ibanze ryabereye i Kayisariya. Bwa nyuma tuzagaruka ku ifungwa ryakuriyeho ryabereye  i Roma. Leka  turebe ibyabanjirije ifungwa rye. 
                                        Ibintu byabanjirije ifungwa

Fafi y’ iherezo ry’urugendo rwa Gatatu rwa Kimisiyoneri,birashoboka ko rwabaye ahagana mu mwaka wa  56 cyangwa 57 Nyuma y’ivuka rya Yesu, Pawulo n’ababajyanye nawe bari baturutse mu Burasirazuba bwo Hagati bagana i Yerusalemu, akenshi bagenda mu bwato.  Ikigambiriwe cyabo cyari icyo gutanga imfashanyo ku bakristo b’abakene bari i Yerusalemu bari bahanganye n’ inzara. Mu nzira yabo bahagze  i Melita, aho Pawulo yahuriye n’abakuru b’ Itorero ryo muri Efeso. Muri uku guhura na Pawulo umwuka Wera wamuhishurriye ko azafungwa nagera i Yerusalemu. 

Dusoma ubuhanuzi bwe muri aya magambo mu Byakozwe 20: 22-24:

None dore ngiye i Yerusalemu mboshywe mu mutima, ibizambaho simbizi, keretse yuko Umwuka Wera ampamiriza mu midugudu yose, yuko ingoyi n’ imibabaro bintegerejeyo. Ariko sinita ku bugingo bwanjye ngo nibwire ko ari ubwo igiciro kuri jye, kuko nkwiriye kurangiza urugendo rwanjye n’ umurimo nahawe n’ Umwami Yesu wo guhamya ubutumwa bwiza bw’ ubuntu bw’ Imana.

(Ibyak.20:22-24).
Mu mijyi myinshi Pawulo yasuye abizera benshi bahanuye  iby’ ifungwa rya Pawulo. Ariko Umwuka Wera umuhamiriza ibyo iri fungwa. Nuko Pawulo amenya ko ubu buhanuzi bwari ubwo kumuburira ngo adafungwa, ahubwo ko bwari ubwo kugira ngo ashikame kandi akomere kubwo ibihe bikomeye yari agiye kunyuramo. Pawulo yari afite abanzi benshi i Yerusalemu, nawe yari azi neza ko nagerayo bazamufunga. Yari azi na none ko uyu mubabaro wari mu mugambi w’Imana kuri we.
Uhereye i Melita, Pawulo nabo yari kumwe  n’ abo batsukiye ku kirwa cya Kosi, nyuma bajya i Rodo, bavayo bafata i Parata. Aho i Parata basanze ubwato bwenda kwambuka ngo bajye  i Kupuro mbere yuko bagera i Tiro. I Tiro, Umwuka Wera ufata abigishwa benshi babuza  Pawulo kujya i Yerusalemu kuko yagombaga guhurirayo n’amakuba.  Ariko Pawulo aranga kuko yari agambiriye kugera ku ntego ye.

          Bavuye i Tiro, hamwe nabo bari kumwe berekeje i Putolemayi nyuma barekeza I Kayisariya ku nkombe ya Samariya. Kubera ko hari imijyi myinshi yitwaga Kayisariya, uyu mujyi bawitaga Kayisariya y’Amato “Caesarea Maritima” bisobanuye ko “Kayisariya yari ku nkombe y’ Inyanja” kugira ngo bahatandukanye n’ahandi.
           Igihe rero yari i Kayisariya y’amato Pawulo yongeye kuburirwa kutajya i Yerusalemu. Mu nkuru yamamaye cyane, umuhanuzi Agabo wari wihambiriye ibiganza bye n’ ibirenge nk’ikimenyetso cy’ubuhanuzi, yihanangiriza Pawulo ko azafungwa ndetse akabohwa aramutse akomeje kujya i Yerusalemu.  Biroroshye kumva impamvu inshuti za Pawulo zitashakaga ko afungwa. Birashoboka ko bari bahangayikishijwe n’ umutekano we,  ntibifuzaga icyagombaga kubagirira nabi. Ariko Pawulo yari azi ko Imana yamuteguriye icyiza mu gufatwa no mu gufungwa kwe mu gukwirakwiza inkuru nziza.  Nkuko tubisoma mu Byakozwe 21:13: 

Pawulo arasubiza … “Uretse kuboherwa i Yerusalemu gusa,  niteguye  no gupfirayo kubwo izina ry’ Umwami  Yesu ” (Ibyak. 21:13).
Pawulo yumvise ko kujya gufungwa kwe kwagombaga gukorwa kubwo “Izina ry’Umwami Yesu”. Ni ukuvuga, Umwuka Wera wagombaga gukoresha ifungwa rya Pawulo ryari rigiye kuza  mu buryo bwo kwamamaza Inkuru nziza no gukora umurimo mu Itorero.
Pawulo yari afite impamvu y’ ukuri mu kwiringira Umwuka Wera igihe yari yiteguye guhangana  n’ ingorane. Mbere   gato y’ urugendo rwe  rwa kabiri rwa kimisiyoneri, Pawulo yari yabonye Umwuka Wera amwitaho. Dushingiye ku Byakozwe 16:6-10 Pawulo yari yarifije kuvuga ubutumwa muri Aziya na Bituniya, ariko Umwuka Wera uramubuza. Nubwo ibi byamubereye urujijo, Pawulo yumviye Umwuka maze ajya i Tirowa.

Muri Tirowa, Pawulo yabonye iyerekwa aho yahishuriwe umugambi Umugambi w’Imana: Pawulo yagombaga kujyana Ubutumwa Bwiza i Makedoniya. Umurimo Pawulo yakoze i Makedoniya wabyaye  umusaruro. Ariko iyo Pawulo aza gususzugura Umwuka Wera ngo avuge ubutumwa muri Aziya na Bituniya, ntaba yaravuze ubutumwa i Makedoniya.  Ahereye kuri ibi yanyuzemo kimwe n’ ibindi byinshi, Pawulo yabashije kumenya ko Imana ikora mu buryo bw’amayobera. Kubwa Pawulo, byari bihagije kumenya ibyo Imana yamushakagaho gukora no kuyiringira ko ariyo izamufasha mu bikomeye yagombaga guhura nabyo ngo asohoze ibintu bitangaje kandi atatekerezaga.
             Hamwe no kuba yari afite ubumenyi bufite aho bugarukiye kubo ejo he hazaza, ariko na none no kwiringira Umwuka w’ Imana atajijinganya, Pawulo yiyemeje we ubwe guhangana n’ubuzima bwo mu buroko. Yarangije urugendo rwe rwa gatatu ajya I Yerusalemu, birashoboka ko ari ahagana mu mwaka wa 57 nyuma yo kuvuka kwa Kristo. Dushingiye ku Byakozwe 20: 16 agomba kuba yaragezeyo hafi ku munsi wa Pantekoti, mu ntangiriro y’ impeshyi.

Afungirwa Muri Yerusalemu 

Noneho ubwo tumaze kumenya ibyabanjirije ifungwa  rya Pawulo, ubu noneho dushobora gushaka impamvu zifungirwa rye i Yerusalemu. Ni gute Pawulo yagiranye  amakimbirane n’ abatware b’i Yerusalemu? Kubera iki yafunzwe?
Igihe   Pawulo yageze muri Yerusalemu, yagumanye n’ umwizera witwa Munasoni kandi yakirwa neza n’ Itorero. Umnsi wakurikiyeho, Pawulo yasuye Yakobo murumuna wa Yesu ari nawe mwanditsi w’ igitabo cyo mu Isezerano Rishya cya Yakobo. Abakuru b’Itorero nabo barakorana no bahure na Pawulo.

Ntagushidikanya ko ari iki gihe Pawulo yaba yarahaye imfashanyo z’ibiribwa yari yarakusanije kubera inzara mu rugendo rwe rwa gatatu rwa kimisiyoneri. Mu nzandiko ze za mbere nk’urwandikiwe Abaroma hamwe n’urwandiko rwa mbere n’urwa kabiri yandikiye Abakorinto, tuzi ko Pawulo yari ashishikajwe n’uruhare izi mfashanyo zizagira Atari ugufasha gusa Abakristo b’ abakene bari i Yerusalemu, ahubwo zagombaga gukoreshwa mu buryo bwoguhuza Abayuda n’abanyamahanga b’abizera. 

Pawulo yiringiraga ko igihe Abayuda b’abakristo nibakirana umutima ushima izi mfashanyo zari zatanzwe n’Abanyamahanga, bazazakirana gushima noneho bikabatera igishyika cyo kwakira Abanyamahanga nk’abavandimwe nyabo muri Kristo. Ariko mu nkuru za Luka nkuko zivugwa mu gitabo cy’ Ibyakozwe ntikivuga ibyitangwa ry’imfashanyo yo kurwanya inzara.  Ahubwo kivuga muri make bimwe mu bibazo Itorero ry’ i Yerusalemu ryari rifite k’umurimo wa Pawulo. Birashoboka ko ibi bigaragaza Itorero ry’ i Yerusalemu ritigeze rinezezwa n’ imfashanyo Pawulo yazanye nkuko we yabyizeraga.


Aho kunezezwa n’ ubuntu bw’Abakristo b’abanyamahang no kwemera umurimo wa Pawulo, Yakobo n’abakuru babwiye Pawulo ko hari ibihuha byageze i Yerusalemu bivuga ku nyigisho n’ imikorere bya Pawulo.  Mu buryo busobanutse, byari byarahwihwishijwe ko Pawulo yigishije imibereho y’ Abayuda b’ abakristo mu banyamahanga ngo bataha agaciro imwe mu migenzo y’abayuda umwe muri yo ni Ugukebwa. Ubu kandi Abayuda b’ abakristo bari i Yerusalemu bizeraga mu buryo bukomeye ko bagombaga gukomeza imihango y’ imico gakondo ya Kiyuda.  Nuko rero Yakobo  n’ abakuru bari bahangayikishijwe nuko Abayuda b’ abakristo bazarwanya Pawulo kubera ibi bihuha.

              Tugomba guhagarara akanya gato kugira ngo twerekane ko izi mpuha zari ibinyoma. Mu nzandiko  zose Pawulo yanditse yagiye agaruka cyane ku cyiza cyo kumvira itegeko ry’ Imana nkuko bigaragara mu Isezerano rya Kera.  Ibirenze ibi kandi, ntiyigeze atera umwete ubwoko bw’ abayuda ngo bareke imihango bari barongere ku Itegeko ya Mose. Nyamara ahubwe, we ubwe yakurikizaga umuco wa Kiyuda igihe yabaga mu miryango ya Kiyuda.  Nyamara, yigishaga ko hamwe n’ urupfu no kuzuka kwa Kristo igihe gishya cyatangiye. Kandi yasobanuye mu nzandiko ze ko yaba Umunyuda cyangwa umunyamahanga nta numwe ukwiye kugumana iyi mico. Abakristo bagombaga muri rusange gukomeza imico ya Kiyuda dufatiye kuri ibi, ariko ibyo byatewe gusa no gukwirakwiza Inkuru nziza mu batizera b’abayuda 

           Umva uburyo agaragaza uko yumva ibi bibazo mu 1 Abakorinto 9:20-21:

Ku Bayuda nabaye nk’ Umuyuda kugira ngo nunguke Abayuda, no kubatwarwa n’ amategeko nabaye nk’ utwarwa n’ amategeko nubwo ku bwanjye ntatwarwa nayo, kugira ngo nunguke abatwarwa n’ amategeko.  Ku badafite amategeko nabaye nk’ udafite amategeko, kugira ngo nunguke abadafite amategeko, ariko ku Mana sindi udafite amategeko ahubwo ntwarwa n’ amategeko ya Kristo.
   (1 Abakor. 9:20-21).
Pawulo ntiyajijinganyije kwifata  nk’ umunyamahanga igihe yari hagati y’abanyamahanga. Ariko na none yari anezerewe gukurikiza imico ya Kiyuda kubw’ impamvu y’ Ubutumwa. Ubu, ntabwo  Imana yamuhase gukomeza kugendera ku mico ya Kiyuda kuko bisabwa mu Isezerano rya Kera. Nkuko Pawulo  abivuga  hano, yari afite umudendezo kureka iyi mihango ya kiyuda. Ariko kandi ntabwo yari afite umudendezo wo kutagendera ku Itegeko rya Kristo rigena uko yari akwiye kwitwara. Mu nshamake,  Pawulo yizeraga ko ishyirwa mu bikorwa ry’ itegeko  ry’ Imana ubu ryahindutse ubwo Kristo yaje, ariko kandi yagombaga gukomeza kugendera ku mico  kugira ngo yamamaze ubutumwa .

             Ntabwo bikomeye kwiyumvisha ukuntu aya mahame yagendaga ayahuza ariko akumvwa nabi cyangwa se ni mpamvu ki hakomezaga gukwirakwizwa impuha ko Pawulo yigishaga Abayuda kureka imico yabo.  Mu gihe cyose, Yakobo n’ abakuru babonye igisubizo batekerezaga ko kizashimisha Abayuda b’ abakristto b’ i Yerusalemu.

          Mu buryo busobanutse, bifuje ko Pawulo yagaragaza kwiyemeza kubaha Itegeko rya Mose nawe agira uruhare mu mirimo yo mu rusengero rw’i Yerusalemu. Mu buryo bwihariye, bamugiriye inama yo kwiyezahamwe n’abagabo bane bari bararahiriye kuba abanaziri. Ibi byashoboraga kwerekana Pawulo yubashye  amategeko n’ umuco.  Basabye na none Pawulo kwishyura ibyagombaga kugenda kuri abab bagabo bane b’abanaziri, ibyo byagombaga kurushaho kwerekana ugukiranuka kwa Pawulo.

Nk’ intumwa mu banyamahanga, Pawulo yari aziko ibikorwa bye byagombaga kuzana impinduka mu buryo Abayuda b’abakristo babibonaga atari kuri we gusa, ahubwo na none no ku banyamahanga b’ abakristo.
Birashoboka ko yibwiraga ko mu gufasha Abanaziri no kwiyeza we ubwe byagombaga gusohoza iby’ inkunga y’amafranga yatanzwe n’abanyamahanga zitakoze. Muri byo twavuga, kwakirwa neza n’ Abanyamahanga  b’ abakristo byakozwe n’ Abayuda b’ abakristo.  Rero, kubera impamvu yuko Kristo mu bayuda, cyane cyane mu kwunga Abayuda n’ abanyamahanga mu Itorero, Pawulo yaremeye aca bugufi kubwo urubanza yaciriwe n’ Itorero ry’ i Yerusalemu noneho atangira icyumweru cyo kwiyeza.

Icyumweru cyo kwiyeza kwa Pawulo kiri hafi kurangira, yamaze igihe kinini mu mu rukiko rw’ imbere y’ Urusengero. Inkiko z’ urusengero zombi uko ari ebyiri urw’ imbere  n’ urw’ inyuma. Urukiko rw’ imbere rwatandukanywaga n’ urw’ inyuma n’ irembo. Urukiko rwo hanze rwari rwaritiriwe abanyamahanga kubera ko abantu bose bari bemerewe kurugeramo.  Ariko urukiko rw’ imbere, urukiko rwa Israyeli, rwari rwaragenewe gusa abayuda  bonyine.  Abanyamahanga (abatizera) bageraga mu rukiko rwa Isirayeli bagombaga gupfa.

          Igihe Pawulo yari mu rukiko rwa Israyeli, yaje kumenywa n’ abayuda bo mu Burasirazuba bwo Hagati. Aba bari abasa n’abayuda batizera aho kuba Abakristo bahindutse bave mu idini rya Kiyuda. Kuva na mbere, aba ni bamwe mu bayuda bari barabonye Pawulo ari kumwe n’umugabo witwa Tirofimu wari waherekeje Pawulo i Yerusalemu. Tirofimu nawe yari yaturutse muri Aziya y’Uburasirazuba, kandi abayuda bo muri Aziya bari bamuzi ko yari umunyamahanga (utizera).  Nuko rero, babonye Pawulo mu rukiko rw’ Abisrayeli, bibwiye badashishoze ko Tirofimo nawe yinjiye muri urwo rukiko birabababaza.

               Icyavuyemo aba bayuda bashishikarije abari batuye umujyi kwigomeka kuri Pawulo, noneho agatsiko k’ abarakare  kamusunikira hanze ngo ave mu rukiko rw’ abisirayeli bashaka kumwica. Ariko umutware utegeka ingabo z’Abaroma I Yerusalemu yumvise ko umujyi uri kwigaragambya, yihutira guhosha ayo makimbirane, yambika Pawulo umunyururu, nuko amajyana mu buroko.  Uyu mutware w’ ingabo, witwaga Kilawudiyo Lusiya, ari nawe washakaga gukubita Pawulo kugira ngo abashe gusobanurira abantu umujinya bari bafite, ariko aza kubigendamo buhoro amaze kumenya ko Pawulo yari Umuroma. Nk’ umuturage w’ umuroma, Pawulo yari yari afite amategeko amurengera kutaboheshwa  iminyururu cyangwa gukubitwa ataracirwa urubanza ngo rumuhame.

                Umunsi wakuriyeho Lusiya azana Pawulo imere y’ Urukiko,  rugizwe  n’ abatware b’abayuda, kugira ngo babashe kumva ibyo bamurega. Mu bigaragara, nta bahamya bagaragaye ngo bemeze ko Tirofimo yinjiye mu rukiko rw’abanyesirayeli, bityo Pawulo yari afite umudendezo wo kwisobanura avuga impamvuabayuda benshi bamuregaga kubwo inyigisho ze.


Nkuko dusoma mu Byakozwe 23:6-8:

Pawulo, amenye yuko igice kimwe cyabo ari icy’ Abasadukayo, ikindi akaba ari icy’ Abasadukayo, avuga cyane mu Rukiko ati “Bagabo bene Data ndi Umufarisayo, ndi umwana w’ Umufarisayo, ibyanzanye muri izi manza nibyo niringira kuzabona, aribyo kuzuka kw’abapfuye”.  Amaze kuvuga atyo, intonganya ziravuka hagati  y’ Abafarisayo   n’ Abasadukayo bahakanaga yuko ari nta uwuzuka, cyangwa habaho marayika n’ umwuka, ariko abafarisayo babyemeraga byose (Ibyak.  23:6-8).
Pawulo yavuze ko Abasadukayo bamurwanyaga  kubera ko yari Umufarisayo kandi ibutumwa yabwirizaga bwemeranyaga   ingingo nyinshi z’ abafarisayo. Na none, ibi byari ukuri cyane  cyane ibijyanye n’ ibyo kuzuka. Abasadukayo ntabwo bemeraga mu by’ ukuri, kwihanganira inyigisho Pawulo yigishaga za Kristo zavugaga k’ ukuzuka kwa Kristo. 
         Ku munsi wakurikyeho, Pawulo yabwiye rubanda rwari rwarakaye arusobanurira ko Yesu yazutse mu bapfuye kandi ko yamubonekeye mu iyerekwa, akamusobanurira iby’inkuru nziza. Nuko igihe Pawulo yabwiraga Urukiko (Sanihedirini) ko yavuze ubutumwa ashingiye ku iyerekwa rye rya Kristo wazutse, yashoboye kwigarurira Abafarisayo maze baramushyigikira.


Igihe Abafarisayo bari bamaze kumenya ko Pawulo yivugira ko ari Umufarisayo kandi baka bemeranya muri byinshi mu myemerere yabo, batangiye kumurengera mu rukiko. Ariko Abasadukayo  ntabwo babyemeye, maze intonganya zirushaho gukomera. Nuko na none Lusiya amujyana mu buroko. 

Bukeye, Lusiya yagerageje kwongera kugarura Pawulo mu rukiko kugira ngo ahari na none ngo barusheho gusobanura ibirego. Ariko mwishywa wa Pawulo aburira Lusiya ko hari hari abayuda mirongo ine bacuze umugambi wo gutega igico no kwica Pawulo mbere yuko agezwa mu rukiko. None, ubwo Pawulo yari afite ubwenegihugu bw’ Uburoma, Lusiya yagombaga kumurinda.  Bityo rero aho kumwohereza mu rukoko, amujyana hanze ya Yerusalemu mu mujyi wari wegeranye ariwo wa Kayisariya y’Amato mu buroko bwategekwaga na Feleki, umukuru w’intara y’abaroma ya Yuda.

Ubu  rero ubwo tubashije gusesengura ibihe by’ ifungwa rya Pawulo i Yerusalemu, tugomba kugaruka tukibanda ku ifungwa rye i Kayisariya mu buroko bwa Mariko Antoni Feleki (Marcus Antonius Felix) umukuru w’ intara ya Yuda.

Afungirwa i Kayisariya
Mugihe Pawulo yari afunzwe, Intara y’Abaroma ya Yuda yari igizwe cyane cyane n’uturere tuzwi nka Yuda mu majyepfo, Samariya yari hagati na Galilaya mu Majyaruguru.  Muribuka ko Kayisariya y’amato yari ku nkombe ya Samariya. Yari na none umurwa mukuru w’Intara ya Yuda.


Igihe rero Pawulo ageze bwa mbere i Kayisariya, ahagana muri 57 nyuma y’ivuka rya Kristo, yarindiwe mu buroko kumara iminsi itanu kugeza igihe abamurega bahageze bavuye  i Yerusalemu. Abo bamuregaga harimo umutambyi mukuru Ananiya, abakuru bamwe b’abayuda na Terutulo ari nawe wagombaga kubaburanira.


Igihe  abamuregaga bahageze, Feleki atangira kumva urubanza.  Mu kwiregura Teritulo avuga ko Pawulo yahungabanije umutekano kandi agakangurira abandi kwigaragambya. Ibi byari ibirego bikomeye imbere y’Umukuru w’intara Feleki kubera ko yari inshingano ye yo kurinda amahoro muri Yuda. Ariko kandi ikirushijeho gukomera, mu maso y’abayuda, banareze Pawulo ko yagerageje guhungabanya umutekano wo mu rusengero. Abakuru b’ abayuda bari bateraniye aho bashimangira icyo kirego, nubwo na none nta numwe watekereje kuza imbere ngo abihamye ku mugaragaro.  

         Birumvikana,  abayuda  n’ umutima wabo wose bemeye ibi bihuha byavugaga kuri Pawulo. Basaga nabemeye ko Pawulo yashakaga kurwanya idini ya Kiyuda bityo akaba ariyo mpamvu yari yemeye kugerageza guhumanya urusengero. Bityo rero umutangabuhamya bari bafite yari umuntu umwe ariwe Pawulo! 
           Dusoma amagambo asoza ya Teritulo yabwiye Feleki mu Byakozwe 24:8
Nawe umubajije (Pawulo) ubwawe, Wabasha kumenya ibyo tumureze byose (Ibyak. 24:8).

Pawulo  ntabwo ari umunyamategeko, ariko ukwiregura kwe asubiza abamuregaga, byabaye ingorabahizi.  Mu kwisobanura kwe yibanze ku ngingo enye:

Iya mbere, yagaragaje ko nta muntu wo guhamya ibyo birego bamushinja. Ibyo byashakaga kuvuga ko nta gihamya kuri ibyo birego bityo bikaba nta shingiro bifite. Iki cyari ikirego gikomeye kuko Pawulo yari yarezwe ko ku manywa y’ihangu yahungabanije umutekano. Bityo rero ko iyo aza yarabikoze hatari kubura umuntu numwe umubona abikora.
Iya kabiri, avuga akomeje ko ari abandi bahungabanije amahoro ko atari we. Uko kwigaragambya kwatewe n’ abayuda baturutse mu Burasirazuba bwo Hagati. Pawulo ntabwo ari uhungabanya  amahoro y’ Abaroma, ahubwo ni Abayuda babikora.  Ibi byaje gushimangirwa n’ ibaruwa yanditswe na Lusiya yaregaga abayuda bashakaga kwica Pawulohe.

Iya gatatu, ishobora kuba yaratunguye abamurega, Pawulo yagarutse kenshi ku ngingo ivuga ko nta gitekerezo na mba cyo kwangiriza urusengero yari afite. Nyamara ahubwo ko yizeraga Ibyanditswe Byera, ahubwo ko yazaga mu rusengero gusenga.

Iya kane, Pawulo yibukije urukiko ko Urukiko rukuru rw’abayuda rutigeze rumuhamya icyaha. Iyi ngingo yahise ihindura  imiburanishirize.  Urukiko nyarwo  rw’ Abayuda ntirwari rwaramuhamije ibyaha yashijwaga. Kuki bari bacyifuza ko yakwicwa?
             None mu buryo butangaje bw’ Imana itanga, Feleki yari Umutegetsi mubi. Ashingiye kuri ibi birego bidasobanutse  byaregwaga Pawulo, Feleki yagombaga kumurekura. Ariko kandi  ntiyabikora.  Ahubwo, yabibonye ko azabikiriramo, akomeza gutinza urubanza,  ahitamo gutegereza Pawulo ko yamuha inyoroshyo (ruswa).

  Mu Byakozwe 24:26 Luka yarabisobanuye,
[Feleki] yiringiraga ko Pawulo azamuhongera impiya, nicyo cyatumye ahora amutumira ngo baganire (Ibyak. 24:26).
Ubusanzwe, Feleki niwe wagombaga gukurikirana  ikibazo cya Pawulo igihe umutware w’abasikikare b’abaroma witwa Lusiya akimara kugera i Kayisariya. Ariko Feleki yarambitse ikirego cya Pawulo kumara imyaka ibiri.


 Nyuma y’ iyi myaka ibiri, nyamara, Feleki yaje gusimburwa  n’ umukuru w’ intara Poriko Fesito. Igihe Fesito yari amaze kwicara ku ntebe y’ ubukuru bw’ intara mu mwaka wa 59 nyuma y’ivuka rya Yesu, Abayuda bari bahanganye na Pawulo b’i Yerusalemu baba babonye uburyo bwo kwica Pawulo.  Bongera gua ikindi gico no kumuregera Fesito ngo azamuzane kuburanira I Yerusalemu biyererutsa ko bashaka ko bakongera gusubukura urubanza kandi ngo ruburanishirizwe aho icyaha cyakorewe. Noneho Fesito ategura urubanza ari nabwo yabijije Pawulo niba yifuza kuburanira i Yerusalemu aho kuburanira na Kayisariya

.


Kuri iyi ngingo, aho kumvikana ku kuburanira i Yerusalemu, Pawulo yajiriye asaba ubaurenganzira bwe nk’umwenegihugu w’ Umuroma, ngo aburanire Kayizari Nero we ubwe bityo reo Fesito akaba ari nta yandi mahitamo yari afite uretse kwemera ubwo busabe. Ntabwo Ibyanditswe bivuga icyateye Pawulo uku kujurira kwe, ahubwo tuzi amakuru make yabisobanura.
            Ubwa mbere, Pawulo nta cyizere yari afite cyo kurekurwa aburaniye i Yerusalemu. Yaramaze imyaka mu gihome (buroko) kubera ko Feleki atamufashe neza. Nta cyizere na mba yari afite ngo Fesito yiringire ko we yari bumuranishe atabogamye.

            Ubwa kabiri, Pawulo agomba kuba yari yamenye ko hari gico cyiteguye kumwica. Luka umwanditsi w' Ibyakozwe, yari inshuti ya Pawulo, yaba yari azi rero ko hari umugambi ucurwa wo kwica Pawulo igihe bazamuvana i Kayizariya ajya i Yerusalemu. Dushobora rwose gukeka tudashidikanya ko Pawulo yaba yari azi ibyo uwo mugambi mubisha.

             Icya gatatu kandi cy’ ingenzi, igihe Pawulo yari yafashwe na Lusiya, Umwami ubwe yabonekeye Pawulo mu nzozi, amwemeza ko azavugira ubutumwa i Roma. Nkuko dusoma mu Byakozwe 23:11:

Umwami amuhagarara iruhande rwa Pawulo aramubwira 
ati  ”Humura, uko wampamirije i Yerusalemu niko ukwiriye kumpamiriza n’ i Roma” (Ibyak. 23:11).
Ubwo Pawulo yari amaze kubonekerwa byamuhaye igitekerezo cyuko ifungwa rye rizamuha umwanya wo kwamamaza Kristo i Roma. Nkuko twabibonye, Umwuka Wera wari wamaze kuyobora Pawulo ko yizera ko ifungwa rye ryagombaga kwamamaza umurimo we w’ Ubutumwa  Bwiza. Kuri uru rwego, yize ko ifungwa rye ryashoboraga kumukingurira umuryango ngo ajye i Roma.


Izi mpamvu uko zikubiye  hamwe zari zikwiye ngo ajuririre Kayisari. Ariko impamvu iyo ariyo yose yari afite, hari ikintu kimwe kigagaragara: Pawulo yari agiye kubona uburyo bwo kuvuga ubutumwa I Roma, nubwo byagomabaga kuba ari mu Buroko (inzu y’imbohe).

          None, mbere yuko Pawulo yoherezwa i Roma, yahaweamahirwe yo gusobanura ikibazo cye imbere y’umwami wari ukiri muto Herode Agripa wa Kabiri. Nyuma yo kwumva ibisobanuro bya Pawulo, Agripa abwira Fesito ko Pawulo yagombye kuba yarafunguwe aho kujuririra Kayisari. 

Ariko umwami yari yakoze ikindi kintu  gitandukanye cyane mu bwenge bwa Pawulo. Kubera impamvu zitari zagasobanutse ndetse no kuri Pawulo, Umwami Yesu yari yarateguye gukoresha ifungwa rya Pawulo i Roma ngo yagure umurimo wo kwamamaza Ubutumwa Bwiza.

Tumaze  kubona  ifungwa rya Pawulo i Kayisariya kumara imyaka ibiri, ubu twiteguye kureba ifungirwa rye i Roma. Tuzatangira twibanda ku rugendo rurerure ava i Kayisariya agana i Roma.

Gufungirwa i Roma 


Kubera ko Pawulo yari imfungwa/umugororwa y’i Roma yagombaga kujyanwa akarindwa n’abarinzi b’abaroma. Bityo rero ashyirwa mu munsi y’ uburinzi bw’umukuru w’ abasirikari w’Abaroma   witwa Yuliyo kandi ajyanwa  mu bwato bwerekezaga mu Burasirazuba bwo Hagati. Mu rugendo rwe yajyanya na Luka n’Arisitariko bemerewe kujyana nawe.

           Ubwato bwavuye i Kayisariya, birashoboka ko ari ahagana mu mwaka wa 59 nyuma y’ Ivuka rya Yesu. Babanje bwa mbere gutsukira i Sidoni  aho Pawulo yemerewe gusura bamwe mu nshuti ze.  Bavuye i Sidoni basuye i Kupuro  hafi y’ ikirwa cya Kilikiya n’ i Pamfiliya   mbere yo kugera ku cyambu cya Mura mu karere ka Lukiya.
            Muri  Mura bahafatira ubwato berekeza mu Butaliyani.  Uhereye  aha ugakomeza, bahuye   n’ ingorane mu rugendo.  Bafashe inzira berekeza i Kinido, noneho bahatirwa gusubira mu majyepfo ngo batsukire ku kirwa cy’ i Kirete bagabanya umuvuduko. 

Kubera ko atari mu gihe cy’imbeho, ikirere ntabwo cyari kimeze nabi ku kwambuka. Ingorane zo kwambuka bene iki gihe byatumye Pawulo agira inama Yuliyo, umusikikare mukuru  kutamusiga mu Butaliyani.  Nubwo byashoboraga kugaragara nabi  ko Pawulo ariwe wagiriye inama umusare w’ inzobere, ni ngombwa kwibuka ko nubwo atari afite iyerekwa ry’ubuhanuzi, ariko na none, nkuko tubibona  mu rwandiko rwa kabiri rw’Abakorinto 11:25,  ko Pawulo yasimbitse inshuro eshatu isaduka ry’ubwato zari zabanjirije iyi.  Pawulo yashakaga kuvuga  ubutumwa i Roma. Ntabwo yigeze ajya inama yo gusigara i Roma kuko yari azi ibizamubaho, ahubwo nuko yashakaga ko yagerayo amahoro. 

            Muri buri gikorwa, umusare na nyir’ubwato bemeje Yuliyo ko urugendo rwabo rwagombaga kuba rwiza, noneho bakongera bakajya bwato bagatsimbura. Ariko mbere y’ igihe kirekire batewe n’ umuraba ukomeye ubarenza i Koda, Kure y’ inyanja ya Mediterane. Umuraba wamaze ibyumweru bibiri, iki gihe Pawulo yagikoresheje abwiriza abantu ubutumwa   abantu bari kumwe mu bwato kandi abahumuriza avuga ko Imana yamuhishuriye ko base bazarokoka.  Nyuma, ubwato bugonga inkombe   y’ ikirwa cya Malita noneho iyo nkombe yasa ubwo bwato.

          Hamwe no gusaduka, abasare abasirikari, imfungwa na buri mugenzi wari uburimo yabuze uko ava ku kirwa cya Malita. Pawulo,  abari bamuherekeje n’ abari abamurinze bagumye I Malita amezi atatu kandi icyo gihe bitabwaho n’ abari batuye kuri icyo kirwa.

             Igihe Pawulo yari i Malita, hari ibihe bidasanzwe  byagaragaye. Ku ruhande rumwe, Pawulo yari yarumwe  n’ inzoka  ifite ubumara. Ba kavukire babifashe nk’ikimenyetso cy’uko Pawulo ari umwicanyi kandi bategereje ko agiye gupfa. Ariko Pawulo ntbwo yigeze aribwa na gato n’ubusabwe bw’ iyo nzoka. Icyavuyemo ni uko abantu bahinduye imikerereze maze batekerezaga ko yari ikigirwamana.

            Ubu tuzi kohari mu bindi bice Pawulo atemeye ko abavikiye kuri icyo kirwa ko batakomeza kumwita ikigirwamana. Urugero, igihe abatuge b’i Lusitira bari bafashe nabi Pawulo n’aho ari ikigirwamana Herimesi, Pawulo arabyanga bababwira ko ari umuntu usanzwe maze akoresha uwo mwanya ababwiriza Ubutumwa Bwiza muri bose. Yashoboraga kwibuka ko ari bene ibi yakoreye i Malita.

Pawulo na n none yakoze ibitangaza byinshi byo gukiza i Melita. Umurimo we wo gukiza watangiriye ku ku gukiza umubyeyi wa Pubiliyo.  Pubiliyo yari  umutware w’ icyo kirwa cya Malita. Igihe amakuru yari amaze gusakara ko Pawulo yakijije umubyeyi wa Pubiliyo,  buri wese wari urwaye wari i Melita aza kwa Pawulo ngo amukize kandi koko yarakize.

              Nyuma y’amezi atatu, mu gice cya mbere cy’umwaka wa 60, nyuma yo Kuvuka kwa Kristo, igihe cy’umuhindo urangiye,  nuko Pawulo  n’ abari bamuherekeje kimwe n’abarinzi basubira mu bwato berekeza mu Butaliyani. Bavuye i Malita berekeje mu majyaruguru bagana mu Kirwa cya Sisiliya, bazishyira ku nkombe ya Sirakusi.  Kuva i Sirakusi berekeje i Regiyuma, inkubi y’ umuyaga urabatwara ubageza vuba mu majyepfo y’ inkumbe y’ ubutaka ya Putewoli aho abizera baturuka mu turere tuhakikije baje gusura Pawulo.  Nyuma y’ icyumweru kimwe, Pawulo yari  yamaze kwerekeza i Roma. Yagaze i Roma akerewe mu mwaka 60 nyuma yo kuvuka kwa Kristo ahita ashyirwa mu buroko (mu nzu y’ imbohe).


Pawulo yafungiwe mu nzi i Roma igihe cy’ imyaka ibiri  kuva  mu mwaka wa 60 kugeza 62 nyuma y’Ivuka rya Yesu. Guhera iki gihe, yari arinzwe ariko kandiyari afite umudendezo wo wo kwakira abashyitsi no kwigisha mu mudendezo. Kubera  ubuyobozi bwa kiyuda  bwari I Buyuda butari bwbwiye Abayuda  b’Abaroma ibyerekeranye na Pawulo, Abayuda b’Abaroma bageraeageje gushakisha amakuru ya Pawulo. Mu  kuvuga ubutumwa kwe, bamwe mubo yabwirije barahindutse abakristo. Ariko abandi  bahakana inyigisho yigishaga kuri Kristo ndetse n’ibisobanuro bye yakuraga mu Isezerano rya Kera.


Luka avuga mu nshamake uko Pawulo yabayeho i Roma Ibyak. 28:30-31: 

Amara imyaka ibiri yose ari mu icumbi rye, aho yaracumbitsemo kujya atanga  ibiguzi. Yakiraga abaje kumusura bose; akababwiriza iby’ubwami bw’Imana, akigisha iby’ Umwami Yesu Kristo ashize amanga rwose kandi nta wamubuzaga. (Ibyak. 28:30-31).

Gufungirwa kwa Pawulo i Yerusalemu ntabwo kwari akarengane, kubabaje kandi kwari gutinyishije. Kandi na none mu ifungirwa rye ry’ Kayizariya ntiyigeze agira ubutabera. Urugendo rwe agana i Roma yahuye n’ingorane nyinshi.Ariko ku iherezo, ibyiringiro bya Pawulo byaje kugerwaho. Pawulo yageze i Roma. Nyuma y’imyaka ibiri yashoboye kuvuga” ubutumwa ashize amanga kandi nta kimubangamira” -nubwo yari mu buroko- (gereza) –mu murwa mukuru mu bwami bwari bufite imbaraga muri iki gihe.

Umurimo Ukomeza
Ubwo tumaze kubona   amakuru avuga ku ifungwa   rya Pawulo, dushobora kureba noneho uko yakomeje akora umurimo we kandi afunzwe. Nkuko tuzabibona, Pawulo ntabwo yari umunebwe mu gihe yari mu buroko. Ahubwo, yakomeje gukorarana umwete umurimo wo kwamamaza ubutumwa bwa Yesu Kristo.

Pawulo  yari intumwa. Yesu niwe ubwe wamwihamagariye, yigisha Pawulo noneho amuha umurima wo  kumuhagararira (Ambasaderi), intumwa yihariye y’Isezerano. Kandi   nk’ umunyamahanga nkuko byatugaragarira uyu munsi, umurimo Imana yari imuhamagariye ntabwo wari uwo kuguma mu buroko aho yari afungiye. Nyamara ariko, mu guhishurirwa n’ Imana ari mu buroko nibyo bigaragaza ko mu by’ukuri ariho Imana yashakaga kuba muri iki gihe cy’ubuzima bwe.  Imana ubwayo niyo  yatumye ifungirwa rya Pawulo i Roma ribaho kugira ngo  Pawulo azahabwe  amahirwe  yo kwamamaza Inkuru Nziza ya Kristo ngo yumvikana mu mutima w’isi y’abanyaburayi.

         Ubu dufite amasoko abiri y’ ingenzi yo kubonamo amakuru yerekeranye ikomeza ry’umurimo w’intumwa Pawulo uko wakomeje mu gihe cye yari mu buroko. Ku ruhande rumwe, Igitabo cy’Ibyakozwe n’Intumwa kitubwira ibintu byinshi byerekeranye n’Umurimo wa Pawulo muri icyo gihe. Ku rundi ruhande, Inzandiko nyinshi zandikiwe amatorero ziduha amakuru yibyo yakoze igihe yari mu buroko. Reka dutangire dusuzuma   ibyo mu gitabo cy’ Ibyakozwe n’ intumwa kitubwira ibyerekeranye n’ Umurimo wa Pawulo.

Igitabo cy’ Ibyakozwe
Ibyo Pawulo yanyuzemo mu ifungwa rye, byabaye ingirakamaro kuri Luka, Umwanditsi w’ Ibyakozwe  n’ Intumwa.  Yahariye hafi ibice icyenda bibanza ku makuru yerekeranye n’ ibihe  Pawulo yari muri gereza.  Duhereye ku cyemezo cya Pawulo cyo kujya i Yerusalemu n’ i Roma mu Ibyakozwe 28:31, Luka avuga mu magambo arambuye impamvu yatumye afatirwa I Yerusalemu nuko ifungwa rye ryakurikiyeho. 

 Ibi bice byuzuyemo amakuru arambuye, arko byibura hari insanganyanatsiko eshatu zigenda zigaruka inshuro nyinshi: Pawulo amenya neza umubabaro yari agiye guhura nawo, ukumenya intego y’Imana kubwo umubabaro yari agiye guhura nawo, no kumenya umugisha abahabwa nyuma yo kubabazwa. 
Icya mbere, Pawulo yari azi ko gukorera Kristo harimo ingorane n’umubabaro mu buzima bwe.

Kumenya umubabaro 
Mu Byakozwe, mu bice bya 19–28, Luka  yavuze ukuntu Pawulo yari azi neza ingorane yari agiye guhura nazo. Pawulo yari azi ko azafungwa ndetse yakekaga ko azicwa. 

Urugero, tega amatwi aya amagambo yuzuye ubwihebe ava mu ijambo rye yabwiye abakuru b’Abanyefeso mu Byakozwe n’ Intumwa 20:22-25:

None dore, ngiye i Yerusalemu, mboshywe mu mutima; ibibambaho ngezeyo simbizi; keretse yuko Umwuka Wera ampamiriza mu midugudu yose, yuko ingoyi n’imibabaro bintegerejeyo. Ariko sinita ku bugingo bwanjye ngo  nibwire ko ari ubw’ igiciro kuri jye … nta numwe muri mwe… uzongera kumbona (Ibyak. 20: 22-25).
Na none abwira abizera bari Kayizariya mu Byakozwe 21:13: 

Uretse  kuboherwa i Yerusalemu gusa, niteguye no gupfirayo kubwo izina ry’ Umwami Yesu (Ibyak. 21:13).
Pawulo yari abizi neaza ingorane yarayegereje guhura nazo mu murimo we kubwa Kristo, kandi yari yiteguye kwicwa.

Kumenya Intego 
Ku mwanya wa kabiri, Pawulo yari azi neza intego y’umubabaro we. Yari azi neza ko niba Imana yarateguye ko abababzwa, Uwiteka yateguye na none gukoresha umubabaro we ngo yamamaze Ubutumwa Bwiza. 
Pawulo yizeraga ko Imana yagombaga gukoresha amakuba ye mu gukwirakwiza Ubutumwa bwa Gikiristo. Yari azi neza ko Igitambo icyo ari cyo cyose yashoboraga gutanga cyari gikwiye kugira ngo Bibe inzira y’Imana yo kwamamaza inkuru nziza y’Agakiza muri Kristo. 

Ongera wumve ibyo yabwiye abakuru b’Abanyefeso mu Byakozwe 20:24:

Sinita ku bugingo bwanjye, ngo nibwire ko ari ubw’ igiciro kuri jye, kuko nkwiriye kurangiza urugendo rwanjye- umurimo nahawe n’ Umwami Yesu wo guhamya Ubutumwa bw’ ubuntu bw’ Imana (Ibyak.20:24).
          Pawulo yari azi neza ko umurimo mu buroko wagomabaga kubamo na none guhamya Inkuru Nziza, ibyo byari igice cy’umurimo we nk’ intumwa ngo anyure mu ngorane. Aho kugira ngo ubangamire umurimo wa Pawulo nk’intumwa, ifungwa ryagombaga kuba uburyo Pawulo yagombaga gukoresha ngo asohoze umurimo we.

          Na none mu bigaragara, dusoma ahandi mu Byakozwe n’Intumwa ko ibi aribyo byabaye. Mu Byakozwe 22:1-21, dusoma ko igihe Pawulo yafatiwe I Yerusalemu, ariho yatangiye ubuhamya bwe bwa Gikristo ku bantu bari bateraniye aho batekerezaga kumwica.


Mu Byakozwe 23: 1-10, Luka yasobanuye ko Pawulo yahamije Ubutumwa Bwiza no kuzuka kwa Kristo imbere y’Urukiko, itsinda ry’abategetsi b’Abayuda.
             Noneho mu Byakozwe 24: 14-26, twiga ko Pawulo yavugiye Ubutumwa mu rukiko rw’ i Kayisariya abikora mu buryo bubiri: akabubwira abantu mu ruhame bari baruteraniyemo no mu rwiherero ari kumwe n’ Umutegeka w’ intara Feleki n’ umugore we w’ umuheburayokazi Drusilla. Tubwirwa na none ko Feleki yagiye akomeza kuvugana na Paulo bikamara imyaka ibiri.

           Dukurikije ibi, mu Byakozwe 25: 18-26:29, Luka atubwira ko  Pawulo yabwiye ubutumwa guverineri mushya Festo, kimwe n’umwami w’abayuda Agrippa n’ umugabekazi Berenike.

           Na none mu Byakozwe 28:23-31 Luka asobanura ko Pawulo yahoraga avuga ubutumwa bw’Ubwami bw’Imana ku muntu wese wazaga kumureba i Roma.

 Mu Byakozwe 23:11, amagambo ya Kristo yabwiwe Pawulo asobanura mu nshamake   intego y’ iyi mibabaro: 

Humura! Uko wampamirije i Yerusalemu niko ukwiye no kumpamiriza n’ i Roma (Ibyak. 23:11).
Pawulo yabaye  kubwo kwamamaza Inkuru nziza ya Kristo kuva yava i Yerusalemu kugera i Roma. 
Kumenya imigisha
Mu mwanya wa gatatu, Pawulo yari azi neza Imigisha y’Imana isasuka ku murimo we muri iki gihe. Inkuru za Luka mu Byakozwe n’ Intumwa mu bice bya 15-28 biragaragara neza ko Ubuhamya bwa  Pawulo bw’ Ubutumwa Bwiza bwamamaye muburyo butangaje kandi bwuzuye Umwuka w’ Imana. 
Luka na none atubwira ko umurimo wa Pawulo warimo ibindi bintu byari bijyanye n’ ubumenyi bwo kuvuga ubutumwa no kubisanisha n’imbereho y’abantu mu bugingo bwabo.  Urugero, yakiriye kandi yasobanuye iyerekwa kugira ngo arinde ubuzima bwabo yari kumwe nabo mu nkuge (ubwato) bwari bugiye kusadukira ku nkombe. Yavuye abarwayi bari i Malita. Kandi akaemurira abantu ikibazo cy’ ubukene abazaga kumureba babaga bafite.  
            Ibyiyongera kuri aya makuru ni ibikubiye mu gitabo cy’ Ibyakozwe, dusoma ko Pawulo yakomeje umurimo we mu gihe yari mu buroko duhereye ku nzandiko zo mu Isezeranio Rishya mu matorero y’ i Kolosayi, Efeso n’ i Filipi  n’ urwandikiwe Umukolosayi Filemoni. 
Inzandiko zandikiwe Amatorero 
Hari uburyo bwinshi twavuga mu nshake umurimo wa Pawulo, ariko hari ibibazo bine biza imbere. Nubwo Pawulo yari afinze k’umubiri, pawulo yakomeje umurimo wo kwamamaza inkuru nziza ku banyacyubahiro benshi n’abamusuraga, asengera amatorero n’ abizera bari ku isi, ububabaro aterwa n’ amakuba yanyuragamo kubwo Itorero, niyo mpamvu kwandikira inzandiko ku matorero atandukanye n’abantu batandukanye hirya no hino ku isi. Icya mbere Pawulo yavuze ubutumwa mu gihe cye.
Kuvuga ubutumwa 
Nkuko twabibonye, Pawulo yarihanganiye uburoko cyane cyane aho yabonye ko ari amahirwe yo kwamamaza Inkuru Nziza.  Inzandiko ze yandikiye mu buroko zishimangira iki gitekerezo. Ntabwo ibi tubibonera gusa mu buryo agenda abigarukaho mu kwivuga kwe yiyita intumwa n’ imbohe kubwa Kristo, ariko na none no mu masengesho yasabaga amatorero yandikiraga.
Urugero umva iki cyifuzo cye mu Abefeso 6:19-20:

Kandi na njye mujye munsabira, kugira ngo uko mbumbuye akanwa mpabwe amagambo yo kuvuga nshize amanga kugira ngo menyeshe abantu ubwiru bw’ Ubutumwa Bwiza arobwo mbereye intumwa yabwo.kandi mboheresherejwe iminyururu, mvuge ibyabwo nshize amanga nk’uko binkwiriye (Abefeso 6:19-20).
Pawulo yari azi ko, nubwo yari mu buroko, inshingano ye ya mbere yari iyo kwamamaza Inkuru Nziza. Bityo rero, asaba Abanyefeso ko bamusengera kugira ngo abashe kugira imbaraga zo kwuzuza inshingano ye nk’intumwa. Bijya gusa no mu Abakolosayi 4:3-4 handitse ngo:

Kandi namwe mudusabire, kugira ngo Imana idukingurire urugi rwo kuvuga ubwiru bwa Kristo nabohewe, kugira ngo mbwerekane nkuko nkwiriye kuvuga (Abakolosayi 4: 3-4).
Pawulo yashakaga isengesho kugira ngo agire amahirwe yo kuvuga ubutumwa kugira ngo noneho ahoreshe amahirwe yari afite imbere ye. 

Gusenga 
Icya kabiri, Pawulo yari afitanye  ubumwe buhoraho bwo gusenga n’ amatorero. Dushingiye ku mabaruwa ya Pawulo, umurimo  we waragutse urenga imbibi zo kuvuga ubutumwa kubatizera. Uyu murimo warimo na none gusengera amatorero atandukanye n’abizera hinra no hino ku isi. 

             Mu mvugo ngiro, byaragaragaraga ko ifungwa rya Pawulo ryongereye igihe cye cyo gusenga. Mu ngendo ze ziyamamaza-butumwa (kimisiyoneri),  yari ahugiye mu ngendo cyangwa ubundi ahugiye mu mirimo yo kwiteza imbere. Ariko mu buroko nta murimo yari afite gwo gukora, nta hantu yari afite ho kujyayari afite ibintu bike byo kumurangaza. Ibi rero byamuhaye igihe gihagije cyo gusenga. Duhereye ku buhamya bw’ inzandiko, biragaragara ko Pawulo we ubwe yifataga nkuhatwa kandi wishiye wamara igihe kinini asengera abandi.
Umva ubuhamya bwa Pawulo asengera abizera bo mu Abefeso1:16-18:
Mbashimira Imana urudaca nkabasabira uko nsenze, kugira ngo Imana y’ Umwami Wacu Yesu Kristo… ibahe umwuka w’ ubwenge no guhishurirwa, bitume muyimenya ngo amaso y’ imitima yanyu abone uko ahweza (Abefeso 1:16-18).
Pawulo yasengeraga buri gihe ku gihe kidahinduka  Abanyefeso. Yizeraga ko isengesho ryari rifite imbaraga, kandi yiringiraga ko Imana izasubiza amasengesho ye iha umugisha Abefeso. Imbaraga za Pawulo mu gusenga byatumye umurima we ugira agaciro n’imbaraga no kubari kure ye.

Incuro nyinshi kandi mu buryo bumwe, mu rwandiko rwandikiwe Abafilipi 1:3-9  asobanura ko buri gihe yasengeye Itorero mu mugi wa Filipi:

Nshima Imana yanjye iteka uko mbibutse. Kandi uko mbasabiye mwese iteka ryose, mbasabira nezerewe… Kandi iki nicyo mbasabira, ni ukugira ngo urukundo rwanyu rurusheho kugwiza ubwenge no kumenya kose (Abafilipi 1:3-9)

No muba Kolosayi 1: 9 dusoma uburyo yitangiye Itorero ry’ i Kolosayi:
Nicyo gituma tudasiba kubasabira uhereye igihe twabyumviye, twifuza ko mwuzuzwa ubwenge bwose bw’Umwuka no kumenya kose ngo umenye neza ibyo Imana ishaka (Abakolosayi 1:9).
Yasengeye na none abantu ku giti cyabo ni ukuvuga Filemoni, Afiya, Arikipo bo mu Itorero ry’ i Kolosayi. Urugero mu rwandiko rwandikwe Filemoni umurongo wa 6 yaranditse:

Ndasenga ngo ubashe gusangira kwizera kwawe ngo kubabere ingirakamaro kubwo kumenya icyiza cyose kiri muri twe duheshwa no kuba muri Kristo (Filemoni 6).
Muri iyi mirongo uose tubona uko Pawulo yari amamaramaje mu gusengera bagenzi be b’abizera, abifuriza imigisha myinshi iva ku Mana ngo bayihabwe. 

Kubabara
Ku mwanya wa gatatu, ibyiyongera ku kuvuga ubutumwa no gusenga, umurimo wa Pawulo mu buroko, hiyongeraho kubabarara kubwo abandi.  Ubu, hato na hato, kubabara ni ingorane ntabwo ari umurimo. Ariko igihe ikigamijwe ndetse n’ imbuto ziva mu mubabaro ni ukwaguka k’ ubwami bw’ Imana biva mu guteza imbere Ubutumwa Bwiza, umubabaro utekerezwa ko ari ukuri kwigaragaza mu murimo wa Gikristo. 

Abakristo bagiye batotezwa kenshi kandi bazakomeza kubabazwa kugeza igihe Yesu azagaruka. Bibiliya iduhamiriza ibi. None ibi birashaka kuvuga ko abakristobose bababzwa kimwe cyangwa kubabara kwabo bikagera ku rugero rwa Pawulo. Ariko Imana yemera ko umubabaro ubaho kugeza igihe Yesu azagaruka aje gusoza umurimo we, kugeza igihe azaba ashoje ubwami bwe hano ku isi, abanzi be bazakomeza kumurwanya. Ibi biravuga ko abitirwa Kristo bazakomeza kubabazwa. 
Ariko ubuzima bwa Pawulo hari cyo bwagaragaje - umubabaro wacu ntabwo ari uwubusa. Ahubwo, umubabaro wacu ubera umugisha Itorero. Umubabaro wacu  uhamya Inkuru nziza, umubabaro wacu wongera icyubahiro Itorero rizaragwa.

Kubabara kubwa Inkuru Nziza ni umurimo w’imbaraga kandi ufite intego. Ikintu kimwe kandi kidashidikanywaho ni uko ari ubuhamya bw’ubutumwa bw’Ukuri. Niyo mpamvu twita bene abo bakristo wapfa kubwo kwizera kwabo “ abahowe Imana” cyangwa “Abahamya”.  Twamaze kubona   uburyo bwinshi Pawulo yababajwe  ariko umubabaro ugahinduka amahirwe kuri we yo kuvuga Ubutumwa Bwiza. Nyamara bitera abandi imbaraga bakavuga ubutumwa. 
           Tega amatwi amagambo ya Pawulo ajyanye nibi mu rwandiko rw’Abafilipi1:14:

Nuko ibyo bituma abenshi bo muri bene Data bari mu Mwami Yesu na bo biringizwa n’ ingoyi zanjye, bakarushaho gutinyuka no kuvuga Ijambo ry’Imanabbashize amanga (Abafilipi 1:14).
Ibyiyongera kuri ibi ni ugutekereza neza kubijyanye n’umubabaro nk’ umurimo kubera ko uhesha abandi umugisha. Byongeye kandi Yesu Kristo yarababajwe ku bwacu abanyabyaha kandi aradupfira ngo adukize.  Kandi  Ibyanditswe Byera bitwigisha gukurikiza urugero rwa Kristo by’ umwihariko tukababazwa twitangira abandi. Twe nk’abizera, dukwiye kwemera umubabaro iyo turi mu bikomeye ndetse niyo byaba ari urupfu kugira ngo abandi bakire, kandi dukwiye kwishima kubwo uwo  mubabaro kugira ngo abandi bihangane.


Nkuko intumwa Yohana yanditse mu 1 Yohan 3:16:

Iki nicyo kitumenyesha urukundo icyo ari cyo, ni uko Yesu yatanze ubugingo bwe ku bwacu; natwe ibidukwiriye ni uko twatanga ubugingo bwacu kubwa bene Data (1Yohana 3:16).
Pawulo yizeraga ibi. Kandi nkuko twabibonye, yari yiteguye gufungwa ndetse no gupfa ni tubikora dutyo tuzateza imbere Ubutumwa Bwiza. 

Dusoma ibyerekeranye n’ubushake bwo kubabazwa kubwo abandi nkuko biri mu Abefeso3:13
Ni cyo gituma mbinginga ngo mudacogozwa n’ amakuba yanjye yo ku bwanyu, kuko ariyo cyubahiro cyanyu (Abefeso 3:13).
Icyo Pawulo yavugaga ni uko ifungwa rye ryatumye ateza imbere Ubutumwa Bwiza ahantu no mu bantu bashya, akomeza kuzana abandi bantu benshi ku kwizera muri Kristo. Igihe ubutumwa bukwirakwizwa  n’ Itorero rigakura, byongera icyubahiro ku bizera bose bazakiragwa.
Ku mwanya w Gatatu, Inzandiko za Pawulo zigaragaza uko umubabaro we wari uruherekane rw’ umubabaro wa Kristo we ubwe. Mu Bakolosayi 1:24, Pawulo yavuze amagambo akomeye ajyana n’ umubabaro we:
None nishimiye amakuba yanjye yo ku bwanyu, kandi ibyasigaye ku byo Kristo yababajwe mbishohoje ubwanjye kubw’ umubiri we ari wo Torero. (Abakolosayi 1:24).
Mu bakolosayi igice cya 1 Pawulo yavuze akomeje ko Yesu ahagije muri byose. Nuko rero igihe yavugaga iby’imibabaro ya Kristo “byaraburaga” Pawulo ntiyavugaga ko urupfu rwa Kristo eutari ruhagije ngo rudukize cyangwa ngo abizera bongereho imikorwa byabo ku rupfu rwa Kristo. Ahubwo Pawulo yavuze ko Umurimo wa yesu utararangira. Igihe Yesu yapfaga noneho akajya mu ijuru,  yakubise ishoti rikomeye satani, noneho agatsinda urugamba yari afitanye n’ umwanzi Satani. Ariko Pawulo yari azi neza ko imbaraga za satani zikomeje kurwanya  Kristo n’ ubwami bwe. Yesu ntabwo azamaraho abanzi burundu  ubwo azaba agarutse mu cyubahiro cye.

Kugeza icyo gihe, Itorero rigomba kwihanganira imibabaro Imana yategetse ko itugeraho.Kandi kubera ko Imana idukunda cyane, kandi kubera ko yiyunze n’abizera bose, arababara iyo tubabaye.  Mu yandi magambo, umubabaro w’ Itorero ni umubababro wa Kristo. 

           Iki ni nacyo gitekerezo Yesu ubwe yabwiye Pawulo igihe Pawulo bavuganaga ari mu nzira yajyaga i Damasiko. Pawulo, wari uzwi nka Sawuli, yari afite  imbaraga mu gutoteza abakristo abajugunya muri za gereza kandi yashakaga kubona bicwa.  Ariko igihe yari mu nzira ajya i Damasiko gufatirayo abakristo, Yesu aza guhura nawe ari munzira, aramufata amutura hasi, noneho amuhishurira ukuri kose.


Igice cy’ ikiganiro hagati ya Yesu na Pawulo byanditse mu Byakozwe 9:5:

"Uri nde, Mwami?"  Sawuli  arabaza. 

"Ndi Yesu, uwo urenganya," Arasubiza (Ibyak. 9:5).
Yesu yarabisobanuye neza cyane ko gutoteza abaizera ari ugutoteza Yesu ubwe nyine, kubo ibyo, igihe umwizera ababaye, na Yesu arababara nawe.
 Nuko rero mu magambo make, Kristo agomba kubabara kugeza igihe azagarukira, ababara binyuze mu mubiri we, Itorero. Ariko iyo ababaye, igihe kizagera aneshe bidasubirwaho abanzi,  azaha icyubahiro Itorero rye. Pawulo yagize umugisha wo gufasha Kristo mu gusohoza uwo mubabaro wamugenewe. 

             Byongeye ko yagaragaje ko yavuze ubutumwa, agasenga kandi akababazwa nk’intumwa, inzandiko za Pawulo zigaragaza na none ko yakoze umurimo utangaje wo kwandiko igihe yari afunzwe.  

Kwandika
Umurimo wo kwandika wa Pawulo mu myaka yari mu buroko (gereza) bigaragazwa n’inzandiko ze zo mu Isezerano Rishya yandikiye amatorero y’I Kolosi, Efeso n’i Filipi n’ umugabo umunyakolosayi, Filemoni. Muri izi nzandiko Pawulo yashoboye gukora umurimo wa gishumba neza ku matorero no ku bantu ku giti cyabo. Kandi kuko izi nzandiko zatubikiwe mu Isezerano Rishya, umurimo wa Pawulo wariyongereye mu isi yose nyuma y’ imyaka ibihumbi bibiri ishize.

          Inyandiko za Pawulo zirimo ubukire bw’ umurimo ku matorero no ku bantu yagiye agirana nabo isano ikomeza.Yari azi ibintu byinshi byerekeranye   n’ ibihe  bari barimo ndetse no kumenye buri muntu ku giti cye. Ibyavuyemo ni uko, pawulo yabashije kugenda asubiza ibibazo byihariye kuri cyiciro cy’abantu yabwiraga, cyaba ari icy’umuntu umwe cyangwa cyerekeranye na tewolojiya. Ndetse hari aho yatangaga inyigisho ku bantu runaka akabavuga mu mazina. Nubwo atari afite uburyo bwo kugenda, Pawulo yari afite amakuru yose mu gukora umurimo we kandi agakemura ibibazo abyitondeye agamije gukemura ibibazo runaka mu matorero n’ abantu bihariye yagiye yandikira.

Dufashe, nk’urugero, ibyo yanditse mu rwandiko yandikiye Abafilipi Pawulo yiyemeje gukora umurimo we ashishikaza abagore babiri Ewodiya na Sintike, ngo biyunge. Aba bari abagore Pawulo yari azi, abagore yari yarakoranye nabo, ariko bari bagiragiranye amakimbirane hagati yabo. Ibyo Pawulo yibandagaho ni uburyo we yabakundaga kandi igisubizo cy’ibibazo byabo cyari mu rukundo.
             Dusoma amagambo ye yababwiye mu Abafilipi 4:2:

Ndahugura Ewodiya, ndahugura na Sintike ngo bahurize imitima mu Mwami Yesu (Abafilipi 4:2).
Henshi yagiye akora ibintu bisa, Pawulo yasabaga ukwiyunga hagati y’abizera mu gitabo cya Filemoni.  Aha yingingiye imbata Onesimo wari warahunze umutware w’umukolosayi Filemoni. Mu magambo make, igitabo cyose cya Filemoni gisa naho gisaba Filemoni ngo agirire imbabazi Onesimo.

Mu bigaragara amaze guhunga sebuja, Onesimo yatekereje ko Filemoni ari inshuti ya Pawulo. Mu gihe Pawulo yakoraga umurimo, Onesimo  nibwo yahindutse umukristo. Nyamara kandi Onesimo yagumanye na Pawulo kandi nawe bakoranye umurimo muri gereza. Bityo rero umurimo wa Pawulo kuri Onesimo na Filemoni wari ushingiye ku bucuti bwabo nk’umuntu, noneho rero abitaho nk’umupastori wabo n’ishuti yabo yifuzaga kwongera kubunga ngo ubucuti bwabo bugaruke.

             Pawulo yandikaga inzandiko ze yazerekezaga ku bibazo bya gitewolojiya bifata ku Itorero ryose, ariho inyigisho zifite ireme nk’ intumwa kandi akomeza umurimo wo kubafata mu mugongo nk’intumwa. Mu murimo we wo kwigisha nk’ intumwa ya Kristo ntiyigeze acogora kuwukora no mu ifungwa rye. Ahubwo Pawulo yakomeje kubigisha ihishurirwa ry’ ukuri kudahinduka muri iki gihe kandi akomeza gukoresha uko kuri ku matorero yose  nkuko biri mu nzandiko ze.   

Nkuko twabibonye hose mu Byakozwe n’ Intumwa n’ Inzandiko za Pawulo mu Isezerano Rishya bigaragaza ko Pawulo yakoranaga umurimo we  n’ igihe yari mu buroko. Yari azi ko Imana yemeye ko ajya mu buroko kugira ngo yamamaze ubutumwa kandi abere urugero rwiza abera. Amaze gucengerwa nubu bwenge, yakoze umurimo munini mu kuvuga ubutumwa, gusenga, kubabara no kwandika muriyo akaba ariho yshoye gukora imirimo ye yose nk’ intumwa ya Yesu Kristo.
UBUMWE BWA GITEWOLOJIYA

Ubu ubwo tumaze  kuvuga ku makuru yaranze mu gufungwa kwe no gusobanura uburyo umurimo we wakomeje no mugihe yarafunzwe, twiteguye kugaruka ngo turebe ubumwe bwa gitewolojiya buri mu nzandiko Pawulo yandikiye mu buroko. Muri iki gice  tuzareba  insanganyamatsiko zimwe na zimwe  zihuriweho n’inzandiko yandikiye mu buroko ndetse tunarebe n’uburyo zijyanye n’inyigisho za Tewolojiya ya Pawulo mu buryo burambuye. 

              Inzandiko za Pawulo yandikiye  mu buroko hari inyigisho shingiro z’ amahame. Muri rusange, zishimangira Ubutumwa Bwiza. Ariko ibirenze ibi, ni uko zose zanditse kimwe mu kugaragaza Ubutumwa Bwiza, kandi bigaragara ko bigenda bigaruka ku ngingo zimwe z’ubwo butumwa. Ibi ntabwo ari ukuvuga ko zisa. Ahubwo zihurira ku ngingo  nkuru zizihuza, ari nazo rufatiro zose zifatiraho. Urwo rufatiro rusange ni uko Yesu Kristo yanesheje kandi umuteka w’ibyaremwe byose.

            Ku ngurana ibitekerezo k’ubumwe bwa gitewolojiya buri mu nzandiko zo mu buroko zibana ku mahame y’ ingenzi atatu: Icya mbere, tuzareba ihame rivuga ko Yesu Kristo ari Umwami w’ Ibyaremwe. Icya kabiri, tuzibanda ku buryo bwa hafi ku ngingo yihariye ivuga k’ubwami bwa Yesu afite ku byaremwe, ni ukuvuga ubumwe bw’abakristo bafitanye na Kristo mu bwami bwe. Icya gatatu, tuzibanda kubisabwa kugira ngo agire imibereho myiza zizabwa na ya mahame abiri abanza asobanura. Tuzatangira ku ihame rivuga ko Yesu Kristo  ari umwami w’ ibyaremwe.

Umwami w’ ibyaremye  
Ukwibanda kwa Pawulo k’ ubwami bwa Kristo ku byaremwe ni mu bivugwa cyane mu nzandiko zandikiwe mu buroko kuruta mu bindi byanditswe. Tuzibanda ku bintu bitatu ku bwami bwa Kristo bigenda bigarukwaho mu nzandiko zandikiwe mu buroko: Ubutware bwe, aribwo bugaragaza imbaraga n’ubutware, icyubahiro cye, hakubiyemo ubwiza bwe no guhimbazwa kwe byubahwe, yakwiganwa akanahimbazwa ndetse no kumaramaza kwe no mu kugaruka ngo yime ingoma ye hano ku isi. Reka dutangirire ku kureba ubutware  bwo kubahwa bwa Kristo.

Ubutware
Igihe tuvuga ko Kristo ni Umutware,  tuba tuvuga ko afite ubutware n’imbaraga zo gusohoza ubushake bwe, kandi afite ubutware bwemewe n’ itegeko n’uburenganzira bwo kubikora atyo. Ku mugabane w’ i Burayi, abami, abami b’ abami bayobora imitwe ya gisikare mu bihugu byabo, babaha imbaraga zo kugera kubyo bifuza.  Amategeko yo bihugu byabo yemera na none uburenganzira bwo gutegeka no kuyobora, bivuga ko bafite ubutware bwo kugera kubyo bifuza. Za guverinoma nyinshi zo muri iki gihe zifite ubutware  n’ imbaraga zisa.

Dushingiye ku magambo ya Pawulo, igihe Yesu yazamukaga mu ijuru, Imana Data yamwambitse bene ubu butware bwe bwo gutegeka ibyaremwe. Yesu ubu afite ubutware   n’ ubushobozi arusha  abami n’ abatware bose, baba ari abo ku isi cyangwa baba ari abo mu ijuru. 

              Mu Befeso 1:20-22 Pawulo yasobanuye ubutware Data yahaye Kristo muri ubu buryo:

[Imana Data] ikamwicaza iburyo bwayo ahantu ho mu ijuru, imushyize hejuru y’ ubutware bwose n’ ubushobozi bwose n’imbaraga zose n’ ubwami bwose n’ izina ryose rivugwa uretse muri iki gihe gusa, ahubwo no mu bihe bizaza. Kandi yamuhaye gutwara byose ibishyira munsi y’ ibirenge bye, imuha Itorero ngo  abe umutwe waryo usumba byose (Abefeso 1:20-22).
Magingo aya, Yesu kristo ategeka ibyaremwe byose kubwo ubutware buhebuje afite.Ubu butware ntabwo bufie aho bugarukira haba mu ijuru, kandi ayobora n’isi nayo.

Nkuko Yesu ubwe yabivuze muri Matayo 28:18:

Nahawe ubutware bwose mu isi no mu Ijuru (Matayo 28:18).

Yesu Kristo, umwami n’umucunguzi wacu, ategeka ibyaremwe, kuva kumugabane uri kure y’indi ukagera kuri hafi y’Isi. Ategeka za guverinoma zose n’ amahanga, ategeka marayika ndetse n’ abadayimoni.  Ariko mu kuvuga ukuri ntabwo buri kiremwa kimwumvira uko byakagombye. Ariko kandi  nubwo bitameze gutyo, Yesu afite ubutware bwo kutegeka ngo bimwumvire. Yesu kandi afite ubutware n’ ububasha  ntavuguruzwa mu guha umugisha  abo ashaka no kurimbura abanzi be.

            Nyuma yo kwibanda ku butware bwa Kristo, Pawulo yibanze ku cyubahiro cya Kristo, aricyo kigaragaza ikuzo n’ agaciro no gusabwa kumwumvira,  kumwigiraho no kumuramya.

Kubaha
Kristo ni uwo kwubahwa kuko ari umuziranenge, arera kandi arakiranuka. Ni uwo kwubahwa kuko ari ku mwanya wo ku rwego rw’ ikirenga mu butware, kubera ko ibyakora byose abikorana ubutware butabera no mu kuri. Ni uwo kwubahwa kuko nyine nawe ubwe ari uw’ agaciro mu byaremwe byose, ari nawe Imana iha agaciro kurusha ibindi byaremwe. Ni urwego rwo kwubahwa  kuko ari umuremwi kandi ubeshejeho isi.  Twavuga impamvu nyinshi cyane zatuma Yesu yubahwa. Birashoboka ko impamvu  nkuru  iruta izindi ituma Yesu akwiye kwubahwa  no guhimbazwa ni kamere y’ubumana, ni Imana kandi Imana ni iyo guhimbazwa burenze uburyo  tubitekereza. 

Impamvu  imwe Pawulo yibanze ku kubaha Kristo cyane, byatewe   nuko abantu bamwe mu Itorero batajya bemera uburyo Yesu yari yihariye. Mu bigaragara, abigisha b’ibinyoma bari batangiye inyigisho zo kuramya abamarayika n’imyuka mu Itorero kandi bakavuga ko Yesu ari umwe muri ibi byaremwe.  Uburyo bumwe Pawulo yarwanije izi nyigisho z’ ubuyobe ni ugutsindagira ubudasa bwa Kristo no gukomera kwe guhebuje. 
Umva uburyo yagera yarutishije Kristo n’ibindi binyamwuka mu Bakolosayi 1:16-17:

Kuko muri we arimwo byose byaremewe: ari mu ijuru cyangwa mu isi, ibiboneka n’ ibitaboneka, intebe z’ ubwami n’ ubwami bwose n’ ubutware bwose n’ubushobozi bwose. Ibintu byose niwe wabiremye kandi na none niwe byaremewe.Yabanjirije byose kandi byose niwe byaremewe (Abakolosayi 1:16-17).
 Yesu arihariye kubera ko ni umuremyi ikintu cyose ni ukuvuga- ndetse n’ abamarayika n’ imyuka  abigisha b’ ibinyoma baziririza. Ntabwo Yesu ari umugenga  ukomeye  w’ isi gusa. Ni nawe na none washizeho ibiro abategeka bicayemo haba mu ijuru no mu isi. Ni nawe waremye abayobozi bandi, haba ibiremwa muntu biyobora isi n’ ibindi biremwa nk’ abamarayika n’ abadayimoni bafite ubutware n’ ubushobozi byo mu ijuru.

             Byongeye kandi ku kuvuga ubwami bwa Kristo mu magambo agaragaza ubutware no kubahwa kwa Kristo, Pawulo na none yibanze ku kumaramaza kwa Kristo igihe azaba agarutse kwima ingoma ye.
Kumaramaza

Kwumva imirebere ya Pawulo ku kugaruka kwa Kristo, tugomba kwibuka ko  inyigisho ze ku byerekeye n’ ibihe biheruka  (cyangwa ibihe bye byanyuma)  cyaturutse  mu mitekerereze y’ imigenzo ya Kiyuda ivuga ibihe biheruka.  Mu migenzo yaTewolojiya ya Kiyuda yo mu gihe cya Pawulo, byatekerejwe ko Ibyanditswe byerekanye ibibe bibiri by’ingenzi mu mateka ya muntu. Mbere yuko Kristo aza, cyari mu gihe cya none, ari cyo cyaranzwe n’ icyaha, urupfu na ruswa. 

Iki gihe cya none cyaje gukurikirwa n’igihe cyagombaga kuza, aricyo Bibliya nk’ ubwami bw’ Imana n’ Ubwami bw’ ijuru. Iri simburana ryagombaga kubera icya rimwe igihe Mesiya cyangwa Kristo yaziye. 

Ariko ushingiye ku bivugwa na Pawulo cyangwa abandi banditsi b’ Isezerano Rishya, Yesu yahishuye ko iyimitekerereze ya Kiyuda itari iy’ ukuri na busa. 
Igihe kizaza kigomba gusimbura  icya none, ariko ikabikorera   icya rimwe. Nyamara, iyi myaka yagombaga guhuza iki gihe, duhereye mu itangiriro ry’ umurimo wa Kristo hano ku isi, ari nacyo twita itangira ry’ ubwami bw’ Imana, kugeza igihe Kristo azagaruka cyangwa kugaruka bwa kabiri, aribyo byitwa gutangira ku Bwami bw’ Imana.

Iki gihe cyo hagati cyo gutangira no gusoza ni igihe tuzita kumeza k’ubwami bw’Imana.Iki gihe cyo hagati ni igihe Itorero ryabayeho mu gihe cya Pawulo kandi ari nacyo kubaho na nubu.

Iyi yari imyumvire ya Pawulo kugira ngo abisobanurire abo yabwiraga kugira ngo  abasobanurire ibibazo byabo. Iki gihe turimocy’ibyaha, urupfu na ruswa ntabwo kirakurwaho, ari nayo mpamvu abizera bakomeza kubabara. Nyamara ariko umunsi umwe Yesu azagaruka azaniye bwa nyuma  abizera bose umugisha.  Muri iki gihe, abakristo bakwiye kwizera by’ukuri ko Kristo azagaruka. Tuzagira umunezero utavugwa kuko Kristo yiyemeje kurangiza  umurima yatangiye.

             Kugeza ubu, Yesu yimye ingoma  mu Ijuru.  Ariko ntabwo anejejwe nibyo. Arashaka kandi arateganya gutegeka buri gace k’ ibyaremwe byose  no mu cyubahiro cyose nkuko aategeka no mu ijuru. Ntazigera anezerwa kugeza igihe azaba yararangije kandi yaratsembyeho burundu abanzi be kandi agaha umugisha abamwizeye by’ukuri. Areganya gukora ibi yamamaza ubwami bwe ku isi yose.  

 Kubera ko Pawulo yari azi umugambi wa Kristo wo gutegeka isi, yavuganye ubushizi bwa manga ko Kristo yiyemeje kwima ingoma ye. Niyo mpamvu yandikiye muri rusange abizera ko hari umugabane bazabona mu minsi iri mbere, kandi ashyira ibyiringiro bye byinshi ku ngororano azahabwa igihe Kristo azaba agarutse.


Urugero, reba aya magambo ye mu Befeso 1:13-14:

Mumaze kwizera, niwe wabashyizeho ikimenyetso, aricyo Mwuka Wera wabasezeranijwe, uwo twahaweho ingwate yo kuzaragwa wa murage (Abefeso 1:13-14).
Pawulo arashimangira ko ingwate twahawe y’umugabane wacu tuzawuhabwa — Imana yaduhaye isezerano kand ntizahindura igitekerezo cyayo. Icyavuyemo,Yesu agomba kugaruka kugira ngo aduhe umurage wacu mu bwami bwe.

Na none mu Bafilipi 3:20-21, Pawulo yanditse ku kugaruka kwa Kristo muri aya magambo:

Naho twebweho iwacu ni mu ijuru, niho dutegereje Umukiza ko azava ariwe Mwami Yesu Kristo, ariwe … uzahindura uyu mubiri gucishwa bugufi kwacu akawushushanya n’ umubiri w’ ubwiza bwe (Abafilipi 3:20-21).
         Igihe Kristo azaba agarutse akima ingoma ye hano ku isi, umugabane wacu uzaba ugizwe n’ imibiri mishya kandi ifite  n’ ubwiza. Pawulo yashoboraga kuvuga ku murage we ashize amanga kubera ko yari azi neza ko Yesu yasezeranije kugaruka kandi ko Yesu yari amaramaje gusohoza isezerano.
          Mu nzandiko ze zandikiwe mu buroko, Pawulo yishingikirizaga k’ubutware bwa Kristo bwo kudahemuka, kumwira no kumaramaza nk’ ibuye rikomeza imfuruka  mu nyigisho ze. Izi nsanganyamatsiko zigenda zigarukwaho muri izi nzandiko, zigaragaza urufatiro  rw’ inyigisho nyinshi za Pawulo ku Bakolosayi, Abefeso n’ abafilipi.
Ubwo noneho tumaze kureba ihame ry’uko Yesu Kristo ari umwami w’ibyaremwe, dukwiye kwibanda ku ngingo ya kabiri y’ihame ry’ uko rihuriweho n’inzandiko zandikiwe mu buroko, aribyo kuvuga, ubumwe bw’abizera bafitanye na Kristo mu bwami bwe — ubumwe bwacu na Yesu bikomoka kugusangira umugisha natwe.

Ubumwe na Kristo 

Dushingiye ku magagmbo ya Pawulo, igihe twizera Yesu, tuba twiyunze nawe mu buryo bw’amayobera n’ uburyo bw’ umwuka. Kubera ko twunze ubumwe na Yesu, dufatwa nkaho twabaye Yesu. Urugero, Yesu yaragaragaye nta nenge imbere y’Imana, kandi kubera ko twiyunze  nawe, natwe dufatwa nkaho nta nenge dufite imbere y’ Imana ibyaha byaacu byose birababarirwa.

 Pawulo yagarutse inshuro nyinshi mu nzandiko yandikiye mu buroko uburyo yagiye akomeza abasomyi b’ inzandiko ze uburyo yasangiraga nabo ibyerekeye n’ ubwami bwa Kristo.  Inshuro nyinshi yagiye agaragaza impamvu abizera basangiye kuba mu bwami bwa Kristo no gutegereza imigisha mu ri iki gihe gikomeje cy’ubwami bwa Kristo no gutegereza umugisha utangaje ubwo tuzinjira mu bwami budashira.
Nk’urugero, mu Bakolosayi 3:1-4, Pawulo yaranditse:

Nuko rero, niba namwe, mwarazuranywe na Kristo, mujye mushaka ibiri hejuru aho Kristo ari, yicaye iburyo bw’ Imana…kuko mwapfuye kandi ubugingo bwanyu bukaba bwarahishanywe na Kristo mu Mana. Kandi ubwo Kristo ariwe bugingo bwacu azerekanwa, namwe muzaherako mwerekananwe na we muri bwa bwiza (Abakolosayi 3:1-4).
Binyuze mu bumwe bwacu na Kristo, duhujwe n’urupfu rwa Kristo kugira ngo dupfane nawe. Na none dufitanye ubumwe na Kristo mu muzuko we no mu buzima bwe kuko twazuranywe nawe.  Dufitanye ubumwe na none na Kristo mu izamuka no mu bwami bwe kugira ngo igihe azagaruka mu cyubahiro cye tuzimane nawe.
Nkuko Pawulo yabyanditse mu Befeso 2:6-7:

Imana yatuzuranye na Kristo kandi itwicaranya nawe mu ijuru mu buryo bw’ umwuka, turi muri Kristo Yesu, kugira ngo mu bihe bizaza izerekane ubutunzi bw’ ubuntu bwayo buhebuje byose, itugirira neza muri Kristo Yesu (Abefeso 2:6-7).
            Dushingiye ku magambo ya Pawulo, na nubu muri iki gihe twicaranye na Kristo ahantu ho mu ijuru, kuko turi umwe nawe mu bwami bwe bw’iki gihe dutegeka ibindi byaremwe. Ibivamo ni uko dusangira icyubahiro n’umugisha we duhabwa mu buryo bw’umwuka muri iki gihe nubwo ibihe tubamo mu isi bitabigaragaza. Igihe Yesu azagaruka, imigisha y’ umwuka tuzahabwa iziyongera kandi tuzahabwa  n’ imigisha ya hano ku isi. 
           Ariko Pawulo nawe yanejejwe n’ubumwe dufitanye na Kristo mu bwami bwe avuga  ibintu  bitanejeje, nk’umubabaro. Yavuze ku bumwe bwacu na Kristo kugira ngo akomeze  abizera ko batababjwe bonyine kandi ko ububabaro wabo atari uwo ubusa. Twabonye ko ibi ari iby’ukuri mu buzima bwa Pawulo.  Ariko Pawulo na none yanditse ko ari iby’ukuri mu buzima bw’abo yandikiraga. 
            Tega amatwi amagambo ye yo mu Bakolosayi 1:24:

None nishimiye amakuba yanjye yo kubwanyu, kandi ibyasigaye kubyo Kristo yababajwe mbishohoje ubwanjye mu mubiri wanjye, kubwo umubiri we ariwo Torero (Abakolosayi 1: 24).
Ubuzima bwa gikiristo bushobora gukomera, kandi bwabamo umubabaro ukabije. 
Nubwo umwami wacu ari ku ngoma mu ijuru, ntabwo aramaraho abanzi be bose, bityo abo banzi akaba aribo baduhindukirira bakatugirira nabi. Ariko kandi Pawulo anezezwa nuko iyo tubababzwa kubwo Ubutumwa Bwiza, bwa bumwe dufitanye na Kristo butuma Kristo ababarana natwe kandi akaduhumuriza. Pawulo na none anezezwa no kumenya ko mu bumwe dufitanye na Kristo umwami umubabaro wacu ugirira umumaro abandi bari mu bwami bwa Kristo, aribyo kuvuga Itorero. Nyuma yahoo, yigishije ko umubabaro wacu usohoza umubabaro wa Kristo, ukadutegurira umwanya Bwa nyuma, yigishije ko umubabaro wacu wuzuzanya nuwo Yesu yagenewe, ubanzirirza igaruka ry’ umwami afite kunesha.

              Kubera impamvu nkizi, inzandiko za Pawulo zo mu buroko zigenda zigaruka u nsanganyamatsiko y’ ubumwe dufitanye na Kristo. Kubwa  Pawulo, ubumwe bwacu n’ umwami w’ ibyaremwe ni isoko y’ icyezere cy’Agakiza kacu, yo gukomezwa kwacu mu gihe cy’amakuba  n’ibyiringiro bikomeye mu gihe kizaza.
Tumaze gusuzuma imikoreshereze y’ igitekerezo cya Pawulo ko Yesu ari umwami w’ ibyaremwe, kimwe n’ ubumwe abakristo bafitanye na Kristo mu bwami bwe, reka tujye ku ngingo ya nyuma irebana  n’ ubumwe bwa Gitewolojiya buri mu nzandiko yandikiye mu buroko ni ukuvuga  ibisabwa ngo ugire imyifatire myiza igaragaza ubwami bwa Kristo n’ ubumwe dufitanye nawe.
 Imyifatire Ikwiriye 
Abamenyereye inyandiko za Pawulo bazi ko intumwa yamaze igihe kinini yigisha imyifatire iboneye ya Gikristo nkuko yabikoze avuga ku bibazo bigendanye n’amahame y’ Itorero.  Mu bigaragara, hafi buri gihe yavugaga ku ngingo nshya ivuga ku ihame rigenga Itorero (doctrine), agakomeza asobanura uburyo abizera bakwiye gukoresha aya mahame mu buzima bwabo bwa buri munsi. Iri shyirwa mu bikorwa ntirigira imbibe mu gukosora imitekerereze n’imyifatire ibereye.  Yageraga na none ku marangamutima no kumyifatire. Pawulo na none yakomeje a vuga ko igihe cyose ihame rizaba ritashyirwa mu bikorwa ngo rihindure ubuzima bwacu, amarangamutima yacu, ntacyo  ryaba ritumariye.

Umva amagambo ya Pawulo yavuze kuri iyi ngingo mu 1Abakorinto 13:2:

Nubwo nagira impano yo guhanura, nkamenya ibihishwe byose n’ubwenge bwose, kandi nubwo nagira kwizera kose nkabasha gukuraho imisozi, ariko singire urukundo nta cyo mba ndi cyo (1 Abakorinto 13:2).
Niba twumva amayobera yose kandi tugira ubumenyi bwose, noneho  nibwo tuba dufite kumva neza ihishurwa  ry’ Imana mu bintu byose.  Ariko kugira amahame meza kandi yuzuye ntabwo bihagije. Niba ayo mahame adahindura ubuzima bwacu — niba kandi bitajyanye  n’ urukundo,  kandi ntibijyane no gufata neza abandi no guha icyubahiro mu kubaha Kristo — nta gaciro biba bidufitye.

             Nuko rero, byari bikwiriye kutugeraho nta gutungurwa  ko Inzandiko za Pawulo yandikiye mu buroko zibandaga ku mibereho iboneye.  Ku ruhande rumwe, kubera ko dufite ubumwe na Kristo biduhata kumwubaha.  Ku rundi ruhande, kubera ko Kristo adutegeka kubaho mu buzima buhura na kamere ye.  Reka mbere na mbere turebe inshingano yo ku aho mu buzima bukwiriye dukwiye kuranga abo mu bwami bwa Kristo.

Kristo nk’ Umwami
Nkuko twabivuze, kubera ko Kristo ari umwami, ni uw’ ikirenga. Ibyo bivuga ko afite ububasha bwo tudutegeka ngo tumwumvire. No neho natwe rero hari itegeko ridusaba kumwubaha. 

Na none kandi nkuko twabivuze, Kristo ni ukiranuka kandi Umwami nta makemwa. Ibi biravuga ko uguca imanza kwe n’ amategeko atanga  aba ntacyo wayanenga ku buryo natwe bidutera kubahiriza inshingano yo kumwubaha. Kubera ko Kristo ari byombi; umutware kandi umunyakuri, natwe mu rwego rw’ amategeko n’imyifatire turasabwa kumvira ibyo adutegeka.
           Iki ni igitekerezo Pawulo yatanze mu Bafilipi 2:9-12, aho yanditse aya magambo:

Ni  cyo  cyatumye Imana imushyira hejuru cyane kandi iuha izina risumba ayandi mazina yose, kugira ngo amavi yose apfukame mu izina rya Yesu, ari ay’ ibyo  mu ijuru cyangwa ay’ ibyo mu isi cyangwa ay’ibyo munsi y’isi…  nuko abo nkunda nk’ uko  iteka ryose mwajyaga mwumvira…musohoza agakiza agakiza kanyu mutinya, muhinda imishyitsi (Abafilipi 2:9-12).
Yesu ni umutegeka n’ umwami w’ ibintu byose haba mu ijuru, mu isi no munsi  y’isi. M yandi magambo,ni umwami w’ibyaremwe. Kandi dushingiye  ku bwami bwa Kristo, Pawulo yashishikaje abanyafilipi kubaha Kristo.

Nyamara, nkuko twabibonye, Ubwami bwa Kristo burimo  icyubahiro cye. Dushingiye na none ku magambo ya Pawulo yabwiye abakristo ko bakwiye kubaho mu buzima bwejejwe bitewe no guha icyubahiro cy’ Umwami wabo. Kubwo ikintu kimwe, kubaha  Kristo birinda ukwamamara kwe.  Kubera iyindi mpamvu, Kuko Kristo ari uwera, ukiranuka kandi nyir’icyubahiro, akwiye kubahwaFor another, because Christ is holy and righteous and honorable, he deserves to be obeyed.


Pawulo yanditse kuri ibi mu Bafilipi 1:27, avuga ati:

Ingeso zanyu zimere nk’ uko bikwiriye ubutumwa bwiza bwa Kristo (Abafilipi 1:27).
Kandi mu Bakolosayi 1:10 yakomeje abasomaga urwandiko rwe agira ati:

Dusengera ibi ni uko mugende nk’uko bikwiriye ab’ Umwami wacu, mumunezeze muri byose, mwere imbuto z’ imirimo myiza (Abakolosayi 1:10).
Pawulo yazirikanaga cyane Icyubahiro no kwamamara kwa Kristo ko bikwiye kubahwa no kurindwa, ndetse abibwira abizera ko ibyo bazabigeraho igihe cyose   bazaba bakoze imirimo myiza, ni ukuvuga igihe tuzaba twumviye amateko ye.
            Mu nzandiko ze yandikiye mu buroko, Pawulo yashishikaje abasomyi be kubaha Kristo, ngo bagire imibereho myiza bubahiriza amabwiriza ya Kristo, mu gutekereza, kwiyumva no kwitwara neza. Nubwo na none atasobanuye neza buri gihe isano y’ubwami bwa Kristo, ariko inshuro nyinshi yagerageje gusobanura neza ko Ubwami bwa Kristo bugomba kuba kimwe mu bintu bidutera umwete wo kubaho mu buzima bunezeza Imana.

             Uretse kwigisha ko abakristo bakwiye kubaho mu buzima bwiza kuko Kristo ari umwami Pawulo yasobanuye ko kubera twunze ubumwe na Kristo turasabwa kandi tugafashwo kubaho twigana kamere ye n’amategeko ye twese turasabwa. 

Kugira ubumwe na Kristo
Ubumwe bwacu na Kristo buduhata kandi budufasha mu buzima buboneye byibura kubere impamvu eshatu: Iya mbere Kristo atura muri twe mu buryo bw’ Umwuka Wera, baduha kamere nshya kandi aduhata gukora imirimo myiza. Imwe mu nyungu yo kuba Umwuka atura muri twe ni uko za kamere zacu zigerageza gusa na Kamere ya Kristo. Ikivamo ni uko tuvugururwa kandi tugaterwa umwete wo kubaha na Kristo.  Muri ibi byose, Imana ikorera muri twe, tukicisha bugufi imbere yayo  no kwigana urugero rwa Kristo. 

          Tega amatwi uburyo Pawulo yavuze kuri ibi bibazo mu Bafilipi 2:12-13:

Mube ari ko musohoza agakiza kanyu, mutinya muhinda imishyitsi, kuko Imana ariyo ibatera gukunda no gukora ibyo yishimira (Abafilipi 2:12-13).
Ubumwe bwacu na Kristo bujyanye, igice kimwe no kuba kamere yacu ituwemo n’ Umwuka w’ Imana. Kandi Umwuka Wera uyobora ubashake  bwacu kandi ukaduhata gukorera mu kubaha Imana kugira ngo tubeho neza kandi mu buryo bubereye.

Pawulo yavuze igitekerezo gisa n’ iki mu Bakolosayi 3:5-10:

Nuko noneho mwice…mwiyambure ibi byose…ubwo mwiyambuye umuntu wa kera n’imirimo ye, mukambara umushya uhindurwa mushya kugira ngo agire ubwenge, kandi ngo ase n’ ishusho y’ Iyamuremye (Abakolosayi 3:5-10).
Kubera ko twiyunze na Kristo, dufite za kamere nshya. Kandi kubera ko Imana  yaduhaye za kamere nshya, ntabwo dufite inshingano gusa, ahubwo Imana idufasha kuzikoresha ngo dukore imirimo myiza dukomeza kwirinda ibigeragezo by’ icyaha.
Icya kabiri, Imana yategetse ko abo bose biyunze n’umwana wayo bagomba kubaho mu buzima bwejejwe. Ni ukuvuga  ko Imana itapfuye gutegeka ibi. Imana yaduteguriye  kera imirimo myiza yo gukora.
           Pawulo yanditse kuri ibi mu Befeso 2:10,  aho yigishije ati:

Turi abo Imana yaremye ituremeye imirimo myiza muri Kristo Yesu, iyo Imana yiteguriye kera kugira ngo tuyigenderemo (Abefeso 2:10).
Tweremwe muri Kristo Yesu, bivuga ko Imana yaradukijije binyuze mu bumwe dufitanye na Kristo Yesu. Imwe mu mpamvu yakoze ibi ni ukubera ko yaduteguriye imirimo myiza ngo tuyikore.

Icya gatatu, kubera ko twese dufitanye ubumwe na Kristo, na none dufitanye ubumwe hagati yacu muri Kristo.  Ibi rero bidushyira mu nshingano yo yo kwitanaho nkuko twafata Kristo we ubwe, kandi nkuko twifuza ko badufata.
Nkuko Pawulo yanditse mu Befeso 4:25:

Nuko mwiyambure ibinyoma, umuntu wese avugane ukuri na mugenzi we, kuko turi ingingo za bagenzi bacu (Abefeso  4:25).
Iyi nteruro “turi ingingo zigize umubiri umwe” ishobora  guhindurwa muri aya magambo “turi ingingo za bagenzi bacu.”   Ingingo ya Pawulo yari iy’ uko twunze ubumwe umwe k’uwundi muri Kristo akandi ubwo bumwe buduhata  kwitanaho mu bwubahane,tudakorerana ibyaha ahubwo dukora duharanira inyungu za bose.

Nkuko Pawulo yanditse mu Bafilipi 2:1-3:

Nuko niba hariho gukomezwa kuri muri Kristo … ahubwo mwicishe bugufi mu mutima, umuntu yibwire ko mugenzi we amuruta (Abafilipi 2:1-3).

Byibura kubera izi mpamvu eshatu — Kamere yacu nshya, itegeko ry’Imana n’ubumwe dufitanye hagati yacu— ubumwe bwacu dufitanye Kristo

Uraduhata kandi udushoboza kubaho mu buzima buzira amakemwa, dukurikije ibipimo ngenderwaho ibyo Imana yaduteguriye nkuko biri mu Byanditswe  Byera.

            Tubona ko inzandiko Pawulo yandikiye mu buroko zihuzwa n’ inyigisho ya gitewolojiya ikomeye ya Pawulo kandi irimoamahame akora ku mpande zose z’ ubwami bw Kristo buri ku byaremwe byose, hakubiyemo ubumwe bw’ abizera bafitanye na Kristo kandi nuko bitujyana mu nshingano yo kubaho mu buzima butagira amakemwa. 

Nkuko tuzabibona mu masomo y’ ubutaha, Inzandiko za Pawulo zo mu buroko hari ibizihuza nk’ insanganyamatsiko duhuriyeho na none. Ariko iryo sano riri muri nsanga nyamatsiko. Ariko igitekerezo cy’ uko aya masano ahuriweho  n’ insanganyamatsiko gishingiye ku nyigisho ivuga ko Yesu Kristo ari Umwami w’ ibyaremwe byose.

UMWANZURO
Muri iri somo twasuzumye impamvu zatumye Pawulo yandikira inzandiko mu buroko kandi n’ inyigisho z’ ibanze za tewolojiya  yashishije yandika izi nzandiko. Twashoboye kubona  ibintu byatumye habaho ifatwa rye n’ ifungwa ryakurikiyeho, kandi nuko umurimo wakomeje gukorwa n’ igihe yari mu buroko. Nyuma yaho, twavuze insanganyamatsiko y’ ingenzi ya gitewolojiya ihuza inzandiko zose Pawulo yandikiye mu buroko, twavuga inyigisho ivuga ko Yesu Kristo ari umwami w’ibyaremwe byose..

            Inzandiko za Pawulo zo mu buroko zifite inyigisho za Gitewolojiya,  kandi zihura neza ibyakwigiswa no gukomeza abantu mu Itorero rya none. Mu masomo yacu azakurikiraho, tuzareba mu buryo bwimbitse izi nzandiko. Nitubikora dutyo, tuzakomeza kwibuka mu bwenge bwacu amakuru yibanze twize muri iri somo. 

Kumenya  ingorane  Pawulo yihanganiye n’uko yarinze umurimo igihe yari mu buroko  bizadufasha kumenya impamvu n’intego za Pawulo igihe yandikiraga  amatorero y’Ikolosayi, Efeso n’ Ifilipi. Kandi kumva insanganyamatsiko za gitewolojiya zihuza izi nzandiko bizadufasha kumva inyigisho zihariye Pawulo yageneye buri Torero by’ umwihariko muri aya matorero yandikiye.  Hamwe  n’ ibi bitekerezo biri mu bwenge bwacu, biradufasha kumva neza inyigisho za Pawulo no kuzishyira mu bikorwa mu buzima bwacu no mu matorero.

Isomo rya Mbere�
Ugufungwa   kwa    Pawulo�
�

